ՏԵՂԵԿԱՆՔ

	<<ՀՈՂԵՐԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ ՓՈԽԵԼՈՒ ՄԱՍԻՆ>>   ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	   Հայաստանի  Հանրապետության կառավարության որոշման անհրաժեշտությունը պայմանավորված է`

Հրազդան,Քաղսի,Սոլակ համայնքների վարչական տարածքում գտնվող խմելու ջրի օրվա կարգավորիչ ջրամբարների սպասարկման տարածքները իրենց օգտագործման նպատակին համապատասխանեցնելու անհրաժեշտությունից:

	2.
	Ընթացիկ վիճակը և խնդիրները

	
	Հրազդան, Քաղսի, Սոլակ համայնքներում քարտեզագրման ժամանակ տեղի են ունեցել անճշտություններ: Խմելու ջրի օրվա կարգավորիչ ջրամբարներին հատկացված տարածքները ընդգրկվել են գյուղ.նշանակության հողերի շարքը և փոխանցվել են համայնքներին որպես համայնքային սեփականություն: Վերը նշված սխալը ուղղելու նպատակով, ղեկավարվելով ՀՀ փոխվարչապետի 20.08.2011թ. թիվ 01/16/5392-11 հանձնարարականով, անհրաժեշտ է փոխել նշված համայնքներում առկա խմելու ջրի օրվա կարգավորիչ ջրամբարների սպասարկման տարածքների հողերի նպատակային նշանակությունը էներգետիկայի, կապի,տրանսպորտի,կոմունալ ենթակառուցվածքների հողերի և նվիրաբերել  Հայաստանի  Հանրապետությանը:
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Համայնքի վարչական տարածքներում գտնվող խմելու ջրի օրվա կարգավորիչ ջրամբարների սպասարկման տարածքները իրենց նպատակին ծառայեցնելը:

	4.
	Կարգավորման նպատակը և բնույթը

	
	Համայնքներում քարտեզագրման ժամանակ տեղ գտած թերությունները և բացթողումները ուղղելը:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ քաղաքաշինության նախարարություն, ՀՀ գյուղատնտեսության նախարարություն, ՀՀ  բնապահպանության նախարարություն, ՀՀ մշակույթի նախարարություն, ՀՀ էներգետիկայի և բնական պաշարների նախարարություն, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	Հողամասերի նպատակային նշանակությունը փոխելուց հետո, համայնքներում կկանոնակարգվի տվյալ տարածքների հողօգտագործումը:


